ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

            2018 թվականի ______________ -ի   N -  Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ, ԼՈՌՈՒ,  ՇԻՐԱԿԻ ԵՎ ՏԱՎՈՒՇԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
 Հիմք ընդունելով  «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասը`  կառավարությունը  որոշում է.

1. Հայաստանի Հանրապետության մարզերում առաջնահերթ լուծում պահանջող հիմնախնդիրների լուծման համար հատկացված միջոցների շրջանակում Հայաստանի Հանրապետության Արմավիրի, Լոռու,  Շիրակի և Տավուշի մարզպետարաններին 2018 թվականին հատկացնել 82,913.0 հազար դրամ՝ Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին՝ այդ թվում՝

1)  Հայաստանի Հանրապետության Արմավիրի մարզպետարանին՝ 1,120.0 հազար դրամ` համաձայն N 1 հավելվածի,

2) Հայաստանի Հանրապետության Լոռու մարզպետարանին՝ 11,200.0 հազար դրամ՝ համաձայն N 2 հավելվածի,
3) Հայաստանի Հանրապետության Շիրակի մարզպետարանին՝ 22,093.0 հազար դրամ՝ համաձայն N 3 հավելվածի,

4) Հայաստանի Հանրապետության Տավուշի մարզպետարանին՝ 48,500.0 հազար դրամ՝ համաձայն N 4 հավելվածի,

     2. Հայաստանի Հանրապետության կառավարության 2017 թվականի դեկտեմբերի            28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման N 11 հավելվածում կատարել լրացումներ`  համաձայն N 5 հավելվածի: 

     3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀՀ ՎԱՐՉԱՊԵՏ




     ՆԻԿՈԼ ՓԱՇԻՆՅԱՆ


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ, ԼՈՌՈՒ,  ՇԻՐԱԿԻ ԵՎ ՏԱՎՈՒՇԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը

Նախագծի ընդունումը պայմանավորված մարզերում առաջնահերթ լուծում պահանջող հիմնախնդիրների լուծմամբ:
2. Ընթացիկ իրավիճակը և խնդիրները
ՀՀ Արմավիրի մարզում հրատապության կարգով ներկայացվել է Տալվորիկ համայնքի խմելու ջրի պոմպի և շարժիչի ձեռքբերման ծրագիրը, որի արդյունքում համայնքի բոլոր 50 տնտեսությունները կունենան անխափան ջրամատակարարում:

ՀՀ Լոռու մարզում հրատապության կարգով ներկայացվել է Սպիտակի թիվ 8 դպրոցի վերանորոգման համաֆինանսավորման նպատակով Սպիտակ համայնքին աջակցության ցուցաբերման ծրագիրը։ Ճապոնիայի կառավարության կողմից ֆինանսավորվել է 83.0 մլն դրամի կատարված շինարարական աշխատանքները: Անհրաժեշտ է 4.0 մլն դրամի պետ.բյուջեից սուբվենցիա: Աշակերտների թիվը՝  310:
Լոռի Բերդ համայնքի Սվերդլով բնակավայրի խմելու ջրագծի կառուցման համաֆինանսավորման նպատակով Լոռի Բերդ համայնքին աջակցություն ցուցաբերել։
ՀՀ Շիրակի մարզում հրատապության կարգով ներկայացվել է՝

 Ամասիա համայնքն ունի բալաբաս ցեղատեսակի ոչխարի բուծման մեծ հնարավորություններ: Ներկայումս համայնքն ունի մոտ 10000 գլուխ ոչխար: Եվրոմիության PRDP ծրագրի շրջանակներում բրդի վերամշակման արտադրամասի ստեղծման նպատակով Ամասիա համայնքի կողմից տրամադրվել է շենք, որն ունի հիմնանորոգման կարիք: Անհրաժեշտ է իրականացնել կտուրի մասնակի վերանորոգման, դռների և պատուհանների փոխարինման, հատակների բետոնացման և կերամիկական սալիկների տեղադրման, կոյուղագծերի կառուցման, էլեկտրամատակարարման, արտաքին գազաֆիկացման, ջեռուցման համակարգի անցկացման, ներքին հարդարման և շենքի սալվածքի վերականգնման աշխատանքներ: 
Բազմաբնակարան շենքերի և դրանց նկատմամբ գրանցված իրավունքների ու սահմանափակումների վերաբերյալ միասնական տեղեկանքներ ստանալու համար պետական վճարումները կատարելու նպատակով ՀՀ Շիրակի մարզպետարանին հատկացնել 1 120 000,0 դրամ գումար։
ՀՀ Տավուշի մարզում հրատապության կարգով ներկայացվել է Իծաքար համայնքին գյուղ․տեխնիակայի տրամադրման անհրաժեշտությունը։ Գյուղատնտեսական աշխատանքների համար անհրաժեշտ է վարող տրակտոր, իսկ Գանձաքար համայնքին՝ խոտ մամլիչ սարք։

Ջերմոցային տնտեսության, թունաքիմիկատների խանութի, տնկարկային տնտեսության, մեքենա-տրակտորային պարկի համաֆինանսավորում UNDP Ծրագրով Այրում համայնքում կկառուցվի․
 1.Ջերմոցաին տնտեսություն, 
2.Թունաքիմիկատների խանութ, 
3.Գյուղտեխնիկայի բազա, 
4.Տնկարանային տնտեսություն /Ընդհանուր՝ 103մլն դրամի/ 
Անհրաժեշտ է 20 000,0 հազ դրամի համաֆինանսավորում։

Ենոքավան համայնքի մանրամասն նախագծման համար անհրաժեշտ է 15,000.0 հազ. դրամ:

3. Կարգավորման նպատակը
Որոշման նախագծով նախատեսվում է լուծել մարզերում առաջնահերթ լուծում պահանջող հիմնախնդիրներ:

    4. Նախագծի մշակման գործընթացում ներգրավված ինստիտուտները և անձիք
      ՀՀ տարածքային կառավարման և զարգացման նախարարություն:
      5. Ակնկալվող արդյունքը
Մարզերում կլուծվեն առաջնահերթ լուծում պահանջող հիմնախնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2017 թվականի դեկտեմբերի 28-ի N1717-Ն որոշման մեջ  լրացումներ կատարելու և Հայաստանի Հանրապետության Արմավիրի, Լոռու, Շիրակի և Տավուշի մարզպետարաններին գումար հատկացնելու  մասին»  Կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

ՏԵՂԵԿԱՆՔ

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

	       «Հայաստանի Հանրապետության կառավարության 2017 թվականի դեկտեմբերի 28-ի N1717-Ն որոշման մեջ  լրացումներ կատարելու և Հայաստանի Հանրապետության Արմավիրի, Լոռու, Շիրակի և Տավուշի մարզպետարաններին գումար հատկացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:


	

	



